
· ,,სპეციალურ კონტროლს დაქვემდებარებული ნივთიერებების და ნარკოლოგიური დახმარების შესახებ‘‘

             ძირითადი არსი:
იცვლება ნარკოტიკული საშუალებების, ფსიქოტროპული ნივთიერებების, პრეკურსორებისა და ნარკოლოგიური დახმარების შესახებ კანონის სახელწოდება და კანონის სათაური ყალიბდება შემდეგნაირად „სპეციალურ კონტროლს დაქვემდებარებული ნივთიერებების და ნარკოლოგიური დახმარების შესახებ“  საქართველოს კანონი.

შესაბამისად იცვლება კანონის ტექსტში არსებული ჩანაწერი - ნარკოტიკულ საშუალებები,  ფსიქოტროპულ ნივთიერებები და პრეკურსორები,  სპეციალურ კონტროლს  დაქვემდებარებული ნივთიერებებით

იცვლება სიების დასათაურება და შემადგენლობაც.

ტერმინთა განმარტებას ემატება:  

ზიანის შემცირება - წარმოადგენს ინტერვენციების, პროგრამებისა და პოლიტიკის ერთობლიობას, რომელიც მიისწრაფვის ინდივიდების, თემის და საზოგადოების დონეზე სპეცილურ კონტროლს დაქვემდებარებული ნივთიერებების მოხმარებით გამოწვეული ჯანმრთელობის, სოციალური და ეკონომიკური ზიანის შემცირებისკენ. ზიანის შემცირების ამოსავალი პრინციპია პრაგმატული და შედეგზე ორიენტირებული ჩარევების განხორციელება, რომელთა უშუალო შედეგი შესაძლოა არ იყოს ფსიქოაქტიური საშუალებების მოხმარების შეწყვეტა.

პრევენციის სისტემა - საგანმანათლებლო და სოციალური ღონისძიებებისა და პროგრამების ერთობლიობა, რომლის მიზანიც არის საზოგადოების, განსაკუთრებით კი მოზარდებისა და ახალგაზრდების ცნობიერების ამაღლება სპეციალურ კონტროლს დაქვემდებარებულ ნივთიერებათა ავადმოხმარებასთან დაკავშირებით, აღნიშნული სარისკო ქცევის თანმდევ პრობლემებსა და მისი თავიდან აცილების გზებზე.

იქმნება შეფასებისა და გადარწმუნების  კომისია - საქართველოს შრომის, ჯანმრთელობისა და სოციალური დაცვის სამინისტროს სისტემაში შექმნილი სპეციალური სამსახური, რომლის საქმიანობის წესებს და ფუნქციებს განსაზღვრავს საქართველოს მთავრობა.

კომისია რეგიონულ დონეზე ახორციელებს სპეციალურ კონტროლს დაქვემდებარებულ ნივთიერებათა მომხმარებლების საჭიროებების კვლევას, აწარმოებს დაკვირვებას სასამართლოს მიერ აღნიშნულ სამსახურში გადამისამართებულ პირთა ქცევაზე და განსაზღვრავს მათ საჭიროებებს, რის საფუძველზეც უწევს მათ რეკომენდაციას ერთი, ან რამდენიმე სამკურნალო-სარეაბილიტაციო პროგრამის  თაობაზე.

კანონპროექტით ახლებურად განისაზღვრა უკანონო ბრუნვიდან,  ან მფლობელობიდან ხშირად ამოღებადი ნარკოტიკული საშუალებებისა და ფსიქოტროპული ნივთიერებების ოდენობები. 

პროექტის მიხედვით: ნარკომანიის ჩანაცვლებითი სპეციალური პროგრამით მკურნალობის მეთოდიკას განსაზღვრავს საქართველოს შრომის, ჯანმრთელობისა და სოციალური დაცვის სამინისტრო;

ნარკომანიით დაავადებული პირის, I, II და III სიაში შეტანილ სპეციალურ კონტროლს დაქვემდებარებულ ნივთიერებათა მომხმარებლის გამოკვლევის, შემოწმების, ექსპერტიზის, დიაგნოსტირების, მკურნალობის, რეაბილიტაციისა და მეთვალყურეობის წესებს განსაზღვრავს საქართველოს შრომის, ჯანმრთელობისა და სოციალური დაცვის სამინისტრო.

· საქართველოს სისხლის სამართლის კოდექსი

პროექტი ითვალისწინებს ნარკოტიკული საშუალებების,  მისი ანალოგის,  პრეკურსორის,  ახალი  ფსიქოაქტიური ნივთიერების,   ფსიქოტროპული ნივთიერების  ან მისი  ანალოგის პირადი  მოხმარების მიზნით  უკანონო დამზადების,  წარმოების,  შეძენის, შენახვის, გადაზიდვისთვის გაწერილი განსაკუთრებულად მკაცრი სანქციების შემსუბუქებას და წამალდამოკიდებულ პირთა სისხლისსამართლებრივ პასუხისგებაზე,  ალტერნატიული  სასჯელების დანიშვნას.

კანონპროექტის ძირითადი  არსი მდგომარეობს პირის მიერ პირადი მოხმარების მიზნით ,  ნარკოტიკული ნივთიერებების მოხმარების და მცირე ოდენობით ფლობის კრიმინალური პასუხისმგებლობისგან  გათავისუფლებაში.  კანონპროექტის მიხედვით,   იმიჯნება ნარკოტიკული საშუალების,   მისი ანალოგის,  პრეკურსორის  ან ახალი ფსიქოაქტიური ნივთიერების  უკანონო ფლობასთან  (წარმოება დამზადება,  შეძენა,  შენახვა,  გადაზიდვა  გადაგზავნა)  დაკავშირებული  პასუხისმგებლობა  იგივე ქმედებისაგან ,   როდესაც დადასტურებულია  გავრცელების  ან კომერციული  მიზნით გასაღების ფაქტი. ამ უკანასკნელი  ქმედებებისთვის კანონმდებლობით  გათვალისწინებულია უფრო მკაცრი სანქციები,  ვიდრე  უკანონო ფლობის დანაშაულზე.

ყველა მუხლს დამამძიმებელ გარემოებად ემატება არასრულწლოვნის მონაწილეობით  ქმედების ჩადენა. 

კანონპროექტით უქმდება „პირადი მოხმარებისათვის ნარკოტიკულისაშუალების,  მისიანალოგის ან რეკურსორის ცირე ოდენობითუკანონო დამზადება შეძენა,  შენახვაანდა ექიმის დანიშნულების გარეშე უკანონო მოხმარების   ,,სისხლისსამართლებრივი პასუხისმგებლობა‘‘ .   

პროექტით განისაზღვრა მსუბუქი სასჯელი ან ალტერნატიული სასჯელი საზოგადოებისათვის სასარგებლო შრომმა  ახალი  ფსიქოაქტიური ნივთიერების უკანონო დამზადება,  წარმოება,  შეძენა,  შენახვა,  გადაიზდვა,  გადაგზავნისათვის, კომერციული მიზნის გარეშე.


· საქართველოს ადმინისტრაციულ სამართალდარღვევათა კოდექსში

ერთმანეთისაგან იმიჯნება  ნარკოტიკის მოხმარება  და ნარკოტიკული ზემოქმედების ქვეშ ყოფნა.  
ნარკოტიკის მოხმარება ადმინისტრაციული წესით დასჯადი იქნება სტადიონზე,  სკვერში პარკში, ყველა სახის საზოგადოებრივ ტრანსპორტსა და სხვა საზოგადოებრივი  თავშეყრის ადგილას, ასევე არასრულწლოვნის  თანდასწრებით. ახლებურად განიმარტა  მოხმარების დეფინიცია,  რაც გულისხმობს პირის მიერ ნარკოტიკული საშუალების, მისი ანალოგის,   პრეკურსორის,  ახალი ფსიქოაქტიური ნივთიერების,  ფსიქოტროპული  ნივთიერების ან მისი ანალოგის ორგანიზმში  შეყვანის პროცესს,  ან მისი მოსახმარებლად  უშუალოდ მომზადების პროცესი. 

ნარკოტიკული  ნივთიერების ზემოქმედების ქვეშ ყოფნა დასჯადია,  თუ ასეთი ქმედება ჩადენილია მაღალი  რისკის მქონე,  საგანმანათლებლო  ან არასრულწლოვნებთან დაკავშირებული სამსახურებრივი მოვალეობის  შესრულებისას. 

კოდექსს ემატება მუხლი,  რომელიც ითვალისწინებს  ნარკოტიკული საშუალების,   მისი ანალოგის,  პრეკურსორის,  ფსიქოტროპული ნივთიერების ან მისი ანალოგის მცირე ოდენობით უკანონო დამზადებას, წარმოებას,  შეძენას,  შენახვას, გადაზიდვას  ან გადაზავნას რასაც თან სდევდა გავრცელება. 

მცირედება, მცირე  ოდენობით ნარკოტიკული საშუალების შემცველი მცენარის  უკანონო დათესვა,   მოყვანა  ან კულტივირებისათვის დღეისათვის  არსებული  სანქცია და  განისაზღვრება ას  ლარამდე.

· ნარკოტიკული საშუალებების,  ფსიქოტროპული ნივთიერებების,  პრეკურსორებისა და ნარკოლოგიური დახმარების  შესახებ საქართველოს კანონში მომზადებული ცვლილებების  შესაბამისად ცვლილებები ხორციელდება: 

წამლისა და ფარმაცევტული საქმიანობის შესახებ“; 

„ახალი ფსიქოაქტიური ნივთიერებების შესახებ“;

 „სურსათის/ცხოველის საკვების უვნებლობის, ვეტერინარიისა და მცენარეთა დაცვის კოდექსი; 

„იარაღის შესახებ‘‘; საგზაო მოძრაობის შესახებ“; 

არასაპატიმრო სასჯელთა აღსრულების წესისა და პრობაციის შესახებ“

[bookmark: _GoBack]კანონებშიც,  რომლებშიც გამოყენებულია ტერმინები ნარკოტიკული საშუალებები,  ფსიქოტროპული ნივთიერებები და  პრეკურსორები.  შესაბამის კანონებში „ნარკოტიკული საშუალებები  ფსიქოტროპული ნივთიერებები  და პრეკურსორები“  ჩანაცვლდება სპეციალურ კონტროლს დაქვემდებარებული ნივთიერებებზე მითითებით,  ხოლო იმ შემთხვევაში,  როცა  კონკრეტულად მითითებულია ნარკოტიკული საშუალება,  ფსიქოტროპული ნივთიერება ან პრეკურსორი ისინი ჩანაცვლდებიან შესაბამის სიებზე მითითებით. 

· ძალადაკარგულად ცხადდება	„ნარკოტიკული დანაშაულის წინააღმდეგ ბრძოლის შესახებ“ კანონი, თუმცა შინაარსის მიხედვით შედის ცვლილებები. ცვლილებების გათვალისწინებით სასამართლოს  გამამტყუნებელი განაჩენის საფუძველზე ნარკოტიკული საშუალების მომხმარებელისთვის უფლების ჩამორთმევა მოხდება 3 წლამდე, 5 წლამდე, 10 წლამდე, ნაცვლად მოჭრილად მითითებული ვადისა (3 წლით, 5 წლით , 10 წლით). 
